
Sijè: Nouvo Fòm Pwogram Edikasyon Pèsonalize (PEP) nan tout Eta a

Chè Paran/Gadyen [DISTRICT/SCHOOL NAME]:

Pi bonè ane sa a, Depatman Edikasyon Elemantè ak Segondè Massachusetts te pibliye yon nouvo fòm Pwogram Edikasyon Pèsonalize (PEP) pou itilize nan lekòl ak distri atravè eta a apati de (2) pwochen ane yo. Ekip edikasyon pitit ou a pran angajman pou bay pi bon sipò ak sèvis posib pou vwayaj edikatif pitit ou a, epi itilizasyon nouvo fòm PEP a ki fèt pou amelyore angajman sa a. 

Nouvo fòm PEP sa a nan tout eta a ede ekip yo reponn a bezwen elèv ki kalifye pou sèvis edikasyon espesyal yo avèk plis efikasite. Fòm revize a konsantre atansyon sou kolekte enfòmasyon konplè sou fòs, defi, ak objektif endividyèl pitit ou a pou devlope yon plan edikasyon plis pèsonalize pou pitit ou a.

Nou kwè itilizasyon nouvo fòm PEP a nan tout eta a pral ofri plizyè avantaj pou ou menm ak pitit ou a. Kèk nan avantaj kle yo gen ladan yo:
· Kolaborasyon Amelyore: Fòm nan ankouraje pi bon kominikasyon ak kolaborasyon ant ou menm, pwofesè pitit ou a, ak ekip PEP a. Li ankouraje yon pi bon konpreyansyon sou bezwen inik pitit ou a, sa ki pèmèt amelyore estrateji sipò yo.
· Plis Klate ak Koyerans: Fòm revize a fèt pou asire klate ak koyerans nan pwosesis PEP a ak nan aplikasyon kondisyon etatik ak federal yo. Koyerans sa a pral fasilite tranzisyon ki pi swa ant nivo klas yo, epi li fèt espesyalman pou ede elèv ki gen andikap yo fè tranzisyon pou lavi apre lekòl segondè.
· Dokimantasyon konplè Pwogram nan: Nouvo fòm PEP a ofri yon kad ki pi detaye pou dokimante pwogrè, aranjman, ak sèvis pitit ou a. Sa pral sipòte pi bon swivi reyalizasyon pitit ou a epi bay bon jan enfòmasyon pou evalyasyon ak kontwòl alavni yo.

Pa ezite kontakte nou nan [CONTACT INFORMATION] si w gen  kesyon imedyat oswa enkyetid konsènan aplikasyon nouvo fòm PEP nan tout eta a. Nou apresye patenarya nou an nan edikasyon pitit ou a, epi nou pa ka tann pou travay ansanm pou sipòte bezwen edikatif pitit ou a. 

Pou plis enfòmasyon sou nouvo fòm PEP a nan tout eta a, tanpri vizite paj wèb eta a nan: https://www.doe.mass.edu/sped/improveiep   

Pou jwenn enfòmasyon jeneral sou paran edikasyon espesyal la, tanpri vizite: https://www.doe.mass.edu/sped/parents.html 

Mèsi pou patenarya ak sipò kontinyèl ou.

Kòdyalman,

